MENDI KROSAREN ARAUTEGIA

1.- DATA ETA LEKUA
Herri Ametsa Talaia Mendi Krosa 2027ko urtarrilaren 31n, goizeko
10:00etan, izango da. Abiapuntua eta helmuga Herri Ametsa Ikastolan izanen

dira.

2.- IBILBIDEA

Ulian zehar izango da, Herri Ametsa Ikastolatik hasita, eta 16km-ko luzera eta
820m-ko desnibel positiboa izango du. Ibilbidea eta kilometroak behar bezala
seinaleztatuta egongo dira.

Helmugakoaz gain bi hornidura postu atonduko dira; bata 5,5.Km-an
eta bestea, 12.Km-an. Postu horietan, parte hartzaileei edariak eta jatekoa
eskainiko zaizkie.

Hondakin gutxiago sorrarazteko eta ingurumena zaintzeko
helburuarekin parte-hartzaileei edalontzi berrerabilgarri bat (poltsikoan

gorde daitekeena, adibidez) ekartzeko eskatzen diegu.

3.- MAILAK
18 urtetik gorako pertsonek soilik parte hartu ahal izango dute. Parte-
hartzaile bakoitzaren adina lasterketaren egunean izango duen adinaren
arabera zehaztuko da. Bi maila izango dira:
o Absolutua: 18 eta 39 urte bitarteko emakumezkoak eta 18 eta 44 urte
bitarteko gizonezkoak.
« Beteranoak: 40 urtetik gorako emakumezkoak eta 45 urtetik gorako

gizonezkoak.

4.- IZEN-EMATEA

IZEN-EMATEAREN PREZIOA ETA EKARPEN SOLIDARIOA

Mendi Krosean parte hartzeko, parte-hartzaile bakoitzak 25€ ordaindu beharko
ditu. Korrikalari bakoitzaren izen-emate-kuotatik euro bat Minbiziaren aurka

Gipuzkoan elkarteari bideratuko zaio.

DORTSALEN BANAKETA ETA IZEN-EMATE OROKORRA
Guztira, 300 dortsal egongo dira eskuragarri, honela banatuta:

e 250 dortsal: Izen-emate orokorraren bidez eskuratzeko.



o 40 dortsal: Ikastolarekin harremana duten edo izan duten pertsonen
artean zozketatzeko.

o 10 dortsal: Antolakuntzarentzat gordeko dira.

IZEN-EMATE OROKORRA
Izen-emate orokorra 2026ko abenduaren 15ean, eguerdiko 12:00etan,
irekiko da, eta 2027ko urtarrilaren 29an amaituko da.

Izen-ematea www.kronoak.com webgunearen bidez egin beharko da. Izen-

emate orokorrerako gordetako dortsalak agortzen direnean, itxaron-zerrenda

irekiko da webgune berean.

IKASTOLAREKIN HARREMANA DUTENENTZAKO DORTSALEN ZOZKETA
Ikastolarekin harremana duten edo izan duten pertsonen artean —ikasleak,
ikasle ohiak, gurasoak eta langileak, besteak beste— 40 dortsal zozkatuko
dira, izen-emate orokorra ireki aurretik. Dortsal horiek izen-emate
orokorreko prezio berean eskuratu ahal izango dira.

Zozketan parte hartu nahi dutenek ondorengo txantiloia bete beharko dute
abenduaren 4a baino lehen. Zozketa abenduaren 5ean egingo da, eta
egun horretan bertan jakinaraziko zaie parte-hartzaileei dortsala
egokitu zaien ala ez.

Zozketak honako baldintza hauek izango ditu:

o Egokitutako dortsalak nominalak izango dira; beraz, ezingo da izenik
aldatu.

o Dortsal bat egokitzen zaien pertsonek ordainketa egiteko mezua jasoko
dute posta elektronikoz, abenduaren 5ean. 48 orduko epean
ordainketa egiten ez badute, dortsala galduko dute, eta dortsal
hori zozketan parte hartu baina dortsala egokitu ez zaienen artean
zozkatuko da berriro.

o« Zozketan parte hartu baina dortsala lortzen ez dutenek, nahi izanez
gero, abenduaren 15ean irekiko den izen-emate orokorrean izena
emateko aukera izango dute.

o Zozketan 40 pertsonak edo gutxiagok izena ematen badute, izena
emandako guztiek dortsala jasoko dute. Soberan geratzen diren

dortsalak izen-emate orokorrera gehituko dira.


http://www.kronoak.com/
https://forms.gle/QY5kmw4q1udnBUMA7

IZEN-EMATEAK BARNE HARTZEN DITUEN ZERBITZUAK
Izen-emateak honako zerbitzu eta abantaila hauek eskaintzen ditu:

o Lasterketan parte hartzeko eskubidea.

o Txip bidezko kronometraje-zerbitzua.

o Istripu-asegurua, dagokion polizaren baldintzen arabera.

o Lasterketan zehar osasun-laguntza izateko aukera.

o Korrikalariaren poltsan sartuko den opari berezi bat.

o Oparien zozketan parte hartzea.

o Hornidura-postuetako janaria eta edaria.

« Hamaiketakoa.

o Ikastolako zerbitzuak erabiltzeko aukera: kontsigna, komunak,

aparkalekua eta abar.

DORTSALAREN ERABILERA ETA DESKALIFIKAZIOA

Parte-hartzaile guztiek behar bezala eman beharko dute izena, eta bakoitzak
bere dortsalarekin hartu beharko du parte proban. Debekatuta dago izenik
eman gabe parte hartzea edo beste pertsona baten dortsala erabiltzea,
haren identitatea ordeztuz. Arau hori betetzen ez duten parte-hartzaileak
deskalifikatuak izango dira. Halaber, izen-ematerik gabe edo beste
pertsona baten dortsalarekin parte hartzen dutenek ezingo dituzte izen-
emateari lotutako zerbitzuak eskatu, eta ez dira lasterketaren istripu-
aseguruaren estaldurapean egongo, dagokion aseguru-polizaren

baldintzen arabera.

IZEN-EMATEAREN EZEZTAPENA ETA DIRU-ITZULKETA

Lesio, gaixotasun edo bestelako arrazoiengatik lasterketan parte hartu ezin
duenak antolakuntzari, Herri Ametsa Ikastolari, jakinarazi ahal izango dio izen-
ematea ezeztatu nahi duela 2027ko urtarrilaren 24ra arte, egun hori
barne. Epe horren barruan ezeztapena eskatzen duten parte-hartzaileei izen-
ematearen dirua itzuliko zaie, 2€ kenduta.

Dortsala libre geratzen denean, antolakuntzak itxaron-zerrendan dagoen

lehenengo pertsonari eskainiko dio.

5.- KORRIKALARIEN ZENBAKIEN BANAKETA
Korrikalarien poltsak (dagozkien zenbakiekin) Ikastolako portxean

banatuko dira:



e 2027ko urtarrilaren 29an arratsaldeko 15:00ak eta 19:00ak
bitartean.
e Lasterketaren egunean, 08:30etatik 09:45ak arte.
Lasterketan zehar dortsal-zenbakia bularrean jarri beharko da, argi eta garbi

ikusgai.

6.- ZAINTZA ZERBITZUA ETA DUTXAK
Ikastolan, motxilak uzteko zaindegia eta dutxak egongo dira (ur beroaren
erabilgarritasuna mugatua izango da). Hala nahi duenak, Bidebietako

kiroldegira joateko eta bertako dutxak erabiltzeko aukera izango du.

7.- SAILKAPENA
Krosaren kronometrajeaz Kronoak arduratuko da. Honako egoera hauek

deskalifikatzeko arrazoi izango dira:

e« 9,9. kilometroko kontrol-puntutik ordubete eta 40 minutuko epean ez
igarotzea.

e Helmugara lehen korrikalaria iritsi eta 75 minutu igaro ondoren
helmugara ez iristea.

« Ibilbidean zehar lasterbideak hartzea edo ibilbide osoa ez egitea.

o Zaborra horretarako prestatutako lekuetatik kanpo botatzea.

« Animaliak, landaredia edo ingurune naturala ez errespetatzea.

o Gainerako parte-hartzaileekiko kiroltasunik gabeko jarrera izatea.

o Gainerako parte-hartzaileen segurtasuna arriskuan jartzea

« Antolakuntzaren jarraibideei kasurik ez egitea.

o Lasterketan dortsalik gabe parte hartzea.

o Beste parte-hartzaile baten dortsala erabiltzea.

8.- SARIAK
Honako parte-hartzaile hauek jasoko dituzte sariak:
o Sailkapen orokorreko lehen hiru gizonezkoek eta lehen hiru
emakumezkoek
« Beteranoen mailako lehen gizonezkoak eta lehen emakumezkoak.
o Ikastolarekin harremana duten edo izan duten parte-hartzaileen artean
(ikasleak, ikasle ohiak, aitak, amak, langileak edo langile ohiak),

helmugara lehenengo iristen diren gizonezkoak eta emakumezkoak.



9.- OPARIAK ETA HAMAIKETAKOA

Parte hartzaileen poltsan opari berezi bat egongo da.
Bestalde, lasterketa bukatu ondoren, parte hartzaile guztien artean hainbat

opari zozketatuko dira eta hamaiketako polita eskainiko zaie.

10.- SEGURTASUNA

Udaltzaingoaren, boluntarioen eta Gurutze Gorriaren laguntzarekin,
antolakuntzak beharrezko segurtasun-neurriak hartuko ditu Mendi
Krosa behar bezala burutzeko.

Antolakuntzak eskubidea izango du ibilbidea aldatzeko edo proba bertan
behera uzteko, eguraldi-baldintzek edo bestelako egoerek hala eskatzen
badute. Proba bertan behera geratuz gero, inskripzioaren zenbateko osoa

itzuliko zaie parte-hartzaileei.

11.-ERANTZUKIZUNA

Herri Ametsa Talaia Mendi Krosean izena ematen duten parte-hartzaile guztiek
borondatez hartuko dute parte, jarduerak berezko dituen arriskuak kontuan
hartuta. Parte-hartzaile bakoitzak bere egoera fisikoari eta probaren
ezaugarriei egokitutako baldintzetan parte hartu beharko du. Parte-hartzaile
guztiei aurrez osasun-azterketa egitea gomendatzen zaie.
Antolakuntzak erantzukizun zibileko asegurua izango du, eta baita
parte-hartzaile bakoitzarentzat istripu-asegurua ere, dagozkion
polizen estalduraren eta baldintzen arabera. Aseguruek ez dituzte
baztertuko antolakuntzari indarrean dagoen araudiaren arabera dagozkion
betebeharrak eta erantzukizunak.

Parte-hartzaileek proban zehar antolakuntzaren jarraibideei eta segurtasun-
neurriei jarraitu beharko diete. Halaber, istripuren bat gertatuz gero,
kaltetutako pertsonari lagundu beharko diote ahal duten neurrian, eta
gertatutakoaren berri eman beharko diete kontrol-guneetako arduradunei edo

antolakuntzari.

12.- KONTROLAK
Ibilbidean zehar antolakuntzak kontrol-guneak jarriko ditu eta bertatik

igarotzea ezinbestekoa izango da.



13.- INGURUMENA

Herri Ametsa Talaia Mendi Krosa Uliako ingurune naturalean barrena igarotzen
da, eta bertako zati bat Kontserbazio Bereziko Eremua (KBE) da. Beraz,
ezinbestekoa da natura zaintzea eta errespetatzea. Hori bermatzeko, parte-

hartzaile guztiek honako arau hauek bete beharko dituzte:

« Ingurumena errespetatzea: ez kaltetu ingurune naturaleko
baliabideak, elementu geologikoak, kultura-ondarea, landaredia edo
fauna.

« Markatutako ibilbidea errespetatzea: antolakuntzak zehaztu eta
markatutako ibilbidetik joan beharko da, bertatik irten gabe eta bide
alternatiborik hartu gabe.

« Zaborrik ez botatzea: hondakinak, bilgarriak, janari-hondarrak edo
bestelako materialak ez dira lurrera botako. Horretarako prestatutako
edukiontziak edo antolakuntzak adierazitako lekuak erabiliko dira.

« Jokabide arduratsua izatea: beste parte-hartzaileren batek
ingurumenaren aurkako jokabiderik badu, antolakuntzari jakinaraziko
zaio.

Ingurumen-arau hauek ez betetzea zigorra ezartzeko edo probatik
deskalifikatzeko arrazoia izan daiteke, arau-haustearen larritasunaren

arabera.

14.- IRUDI ESKUBIDEAK

Parte-hartzaileek baimena emango dute Mendi Krosean antolatzaileek
ateratako argazkiak eta bideoak ikastolaren webgunean, sare sozialetan eta
bestelako komunikazio-euskarrietan argitaratzeko, indarrean dagoen araudia

betez.

15.- DATUEN BABESA

Parte-hartzaileen datu pertsonalak mendi krosaren antolakuntzarako eta
kudeaketarako soilik erabiliko dira, indarrean dagoen datuen babesari buruzko
araudia betez. Datu horiek ez dira beste helburu batzuetarako erabiliko,

horretarako legezko oinarririk ez badago.



16.- ARAUDIAREN ONARPENA
Herri Ametsa Talaia Mendi Krosean parte hartzeak araudi honetan jasotako

arauak onartzea dakar. Parte-hartzaile guztiek araudia bete beharko dute.

ARGIBIDEAK

®: 943 393 520

emaila: kirolkomisioa@herriametsa.eus



